
祖訓道路安得無辭此臣所以密引漢唐宋明主故事急

勸

皇上照此而行早定　大典萬妥萬當蓋誠有慮于此也

乃諸臣尙未知臣反復規勸之言謂臣奉　勑卽行略無

爭執臣旣以赤心爲　主終不敢洩漏一字自逃謗責但

念

皇上旣稱不學他人以僞亂眞何故自處于展轉可疑之

地旣以　祖訓爲必可守何反聽山陰王揣摩無據之言

旣謬許臣公淸正直欲委託　國事何萬里召臣席未服

煖而使臣先蒙衆口之誚必不可一日立　朝臣固自得

自咎痛其始之差錯有負

皇上而臣志皋臣位亦不忍見風波之再起盛美之弗彰

而必望

皇上俯從初議早息衆囂者也

二十八日奉

聖諭云昨卿等反覆勸朕早行冊立之典此原是朕去歲

之命有何所疑因恐背違　祖訓日後事體難處故將三

皇子暫爾竝封隨該卿再引前代之例欲令皇長子先拜

嫡母隨行冊立朕非不嘉其苦心但思以僞亂眞非光明

正大之道今外臣重復爭論不知疑朕是何主意深可痛

--

恨卿等輔弼親臣豈不知朕心何故又爲疑阻不肯擔當

倘後有悔將何以處朕爲天下之主無端受誣卿等何忍

見之其于國體何今諭卿等知之〈俱出邸報〉

光祿寺寺丞朱維京刑科給事中王如堅各疏請　冊立

上怒甚革職謫戍閣臣王錫爵特疏懇救有　旨免戍〈出報〉

撫臣王繼光馳至重慶與總兵劉承嗣議分三軍以都司

王之翰一軍軍川南繇黃平湄潭入副總兵曹希彬一軍

軍川北繇永寧緝麻入參將郭成一軍軍川東繇安穩松

坎入三道竝進前詣婁山等關屯白石口應龍佯今黨穆

炤等約降因統苗兵據關衝殺萬弩齊發之翰軍覆餘殺

傷大當會繼光論罷卽撤兵委棄輜重略盡黔進師協助

亦無功御史薛繼茂乃旋主撫應龍因上書自白也而蜀

御史吳禮嘉劾郭成等失律

上謂本酋朝廷原無意必誅大兵一至應自縛軍門請死

今御史報與本酋奏辨順逆懸殊行嚴查奏毋姑息郭成

等革任立功移蜀新撫臣譚希思星馳赴任與劉承嗣同

貴州撫鎮相機征勦頃之承嗣以疾乞骸骨兩省議無堅

決　詔遣兵部侍郎邢玠總督以車駕郎張國璽主事劉

一相賛畫會應龍屬携黃白金入燕行閒爲原奏何恩執

詣綦江縣〈出征播考〉

